
4.IKASGAIA. Administrazio-egintza:
· I. Kontzeptua. 
· II. Egintza eta erregelamenduaren arteko bereizketa. 
· III. Administrazio-egintzaren motak.
·  IV. Administrazio-egintzaren elementuak. 1. Subjektiboak. 2. Objektiboak. 3. Formalak.
·  V. Egintzak arrazoitzea. 
· VI. Egintzen baliozkotasun-presuntzioa.
·  VII. Egintzen eraginkortasuna: jakinarazpena eta argitalpena.
· VIII. Eraginkortasuna etetea

I. Egintzaren kontzeptua
· Administrazioak egindako eta efektu juridikoak dituen deklarazio bat da. Ez dute egintza izaera: administrazioaren hitzarmenak eta kontratuak. 
· Egintzak deklarazio formalizatuak (hau da idatziz ematen dira) dira; beraz, ez dira egintzak administrazioaren jarduera materialak.
· Administrazio-egintzen bitartez adierazi daiteke: borondatea, desioa, irizpidea edo informazioa. Hau da egintza administratibo mota desberdinak daude: borondatezkoak (normalenak dira), desiozkoak (adibidez proposamenak organo batek beste bati), irizpidezkoak (adibidez, txosten bat egitea ea obra batek ingurumenean zer nolako inpaktu egingo duen jakiteko) edo informatiboak.
· Administrazio-zuzenbidearen mende daude; beraz, ez dira egintzak administrazioak Zuzenbide pribatuko administrazio-jarduerak. Hala ere badaude jarduera batzuk partikular bezala egiten dituenak eta zuzenbide pribatuan sartzen da, adibidez, udaletxeak lokal bat erosten duenean zerbitzu bat eskeintzeko.
· Administrazioaz gain, beste organo konstituzional batzuk ere administrazio-egintzak sortzen dituzte (LJCA 1.3). Adibidez, Botere Judizialeko Kontseilu orokorrak, epaile bat mozkortuta joaten bada lanera, nork jarriko dio zigorra, ba hain zuzen ere Botere Judizialeko Kontseilu Orokorrak, eta organo honek egiten dituen gauza guztiak egintza administratiboak dira. Eta ez soilik organo horrek, baita Parlamentuak ere, adibidez Legebiltzarreko bati espediente bat irekitzerakoan ez delako sesioetara joaten.
· Administrazio-ahalak egikarituz sortzen dira egintzak; beraz, haien edukia ordenamendu juridikoarekin bat etorri behar du: LPAC 53.2.  Hau da, ezin dira egintzak eman legean aurreikusita ez badago. Beraz, ematen bada egintza bat non legeak aurreikusten ez duen, egintza hori deuseza izango da.
II. Egintza eta erregelamenduaren arteko bereizketa
· Erregelamendu-ahala organo zehatz batzuei bakarrik dagokie. Legeak aurreikusten du zein organok ematen dituen erregelamenduak. Administrazio-egintza aldiz edozein organok eman dezake. 
· Erregelamendu bat edozein unetan errebokatu  edo aldatu daiteke beste bat emanez. Egintza errebokatzeko mugak daude. 
· Erregelamenduak ordenamendu juridikoa berritzen du eta bertan txertatzen da; egintza, ez. Egintza behin aplikatuta iraungitzen da. Aldiz erregelamendu bat ordenamendu juridiko batean sartzen da eta aplikatu dezakegu behin eta berriro.
· Erregelamendua izaera orokorra izan ohi du, hala ere batzutan partikularrentzat ere izan ohi da, adibidez, ezintasun nabarmena duten pertsonentzat... kasu honetan murriztu egiten da izaera orokor hau eta gizarteko sektore bati zuzentzen zaio; egintzak, normalean pertsona bati edo talde bati zuzentzen zaio; baino ez beti. Badaude egintza orokorrak, adibidez, deialdi bat oposizio baterako, aurkeztu daitezken pertsonak ez dakigu zeintzuk dien eta asko izan daitezke. Edo diru laguntzen eskaintza bat...
· Erregelamendu baten legez kontrakotasunak bere deuseztasuna dakar. Egintzarenak berriz kasu gehienetan deuseztagarritasuna. Erregelamendu bat legez kontrakoa denean deuseza izango da, hau da, inongo baliorik gabe geratuko da, existituko ez balitz bezala. Deuseza deklaratzeak esan nahi du, inongo efekturik ez duela izango. Aldiz, egintzak deuseztagarriak (anulables) deklaratzen dira eta salbuespenez deusezak. Adibidez, egintza bat gaur arte efektuak izan ditu eta gaur konturatu da administrazioa egintza hori baliogabea dela eta deuseztagarria deklaratzen du. Hori gertatzen den momentutik aurrera ez du efekturik izango, baina orain arte izan ditu.
· Bata eta bestearen aurka joateko bideak ezberdinak dira. Erregelamenduaren aurka auzitegietara joan beharko da zuzenean eta egintzaren aurka errekurtso administrazioa aurkeztu beharko da

III. egintza motak: 
-behin betikoak eta izapidezkoak:
-Behin betikoak: administrazio prozedurari bukaera jartzen diote. Errekurritu daitezke. 
-Izapidezkoak: administrazio-prozeduran behin betiko ebazpena eman arte sortu diren izapideak dira. Adibidez, bi pertsona funtzionario deklaratzeko deialdi bat egin behar da, eta deialdi hori izapidezkoa da, gero azterketak egin behar dira eta horiek ere izapidezko egintzak dira. Azken hauek honako hiru kasu hauetan bakarrik errekurritu daitezke zuzenean: (LPAC 107.1 eta LJCA 25) hau da, printzipioz ezin dira errekurritu soilik hiru kasu hauetan:
 a) Defentsa-gabezia edo  eskubide eta bidezko interesetan konponezinak diren kalteak sortarazten dituztenean. 
 b) Gaiaren funtsa erabakitzen dutenean.
 c) Prozedurarekin jarraitzea eragozten dutenean.
Beste kasu guztietan ebazpenarekin batera errekurritu daitezke.
-aldekoak edo murriztaileak:
· Gizabanakoen aldekoak: interesdunarentzat aldeko efektuak sortzen dituzte, haien alde eskubideak edo bidezko interesak aitortuz edo zamak kanporatuz edo murriztuz. Adibidez, beka bat ematea, lizentzia bat ematea, kontratu bat esleitzea, gida baimena ematea... hau da, administrazioak normalean baiezkoa ematen dizunean. Aldekoak diren ekintzak ez dira errebokatzen, soilik deusezak direnean.
· Murriztaileak: eskubideak mugatu edo eginbeharrak edo zamak ezartzen dituztenak. Lege lerruneko arauetan jaso behar dira eta arrazoituak behar dute; errebokatuak izan daitezke. Adibidez, isun bat jartzea, desjabetu, suspentso bat jarri...
· Egintza batzuk efektu bikoitza dute; kasu hauetan onurazkoak izango bailira errebokatuko dira. Adibidez pertsona bat desjabetzean, pertsona horrentzat murriztailea izango da, baina desjabetu den horrekin egin den errepidea behar duenarentzat aldekoa.
-bide administratiboa agortzen dutenak - agortzen ez dutenak:
· Administrazio bidea agortzen dutenak: zuzenean bide judizialean errekurritu daitezke, berraztertze errekurtsoa aukerakoa izanik. Hau da, egintza ematen badu azken hitza duenak, badakigu zein den administrazioak nahi duena eta zuzenean bide judizialean errekurritu daiteke. Adibidez, 500.000€-ko isun bat jartzen badizute, erabaki hori alkatearena izanda, eta bidezkoa ez dela esaten badiozu administrazioari, normalean ez dizu estimatuko eta beraz, auzitegitara joaten zara zuzenean alkatearengana joan beharrean. Zuzenean joan zaitezke alkatearen erabakia delako eta honek azken hitza duelako eta beraz bidea agortzen duelako. Desberdina izango litzateke zinegotzi batek hartuko bazuen erabakia, kasu horretan ezingo litzateke auzitegietara joan. 
· Administrazio bidea agortzen ez dutenak; hauen aurka gorako helegitea tarteratu behar da (recurso de alzada). Gorako helegitea ez badizute estimatzen, orduan auzitegietara joaten zara.
· Araudi orokorra: LPAC 109
· Estatuan: LOFAGE Xedapen Gehigarri 15
· Eremu lokalean: 52.2 LBRL
· Unibertsitatean:  LOU 6.4 
-irmoak, bere hartan utzitakoak, berrespen-egintzak
· Egintza irmoa (firme): epea igaro delako ezin da errekurritu. Epeak beraz, garrantzia handia dute zuzenbidean. 
· Bere hartan utzitako egintza (consentido): interesdunak ez du errekurritu garaiz eta ustez onartu egin du, nahiz eta hirugarren batek aurkatu. Hau da, pertsona batek interesa dauka egintza baten aurka ez errekurritzeko, eta beraz, beretzat irmoa da. Horrek ez du esan nahi hirugarren batek ezingo duela errekurritu. Beraz, egintza irmoa eta bere hartan utzitako egintza ez dira gauza bera. 
· Berrespen-egintza (confirmatorio): aurretik emandako beste egintza baten erreprodukzioa bada edo bere hartan utzitakoa berresten duena. Ezin da errekurritu. Salbuespenak (deialdi baten oinarriak deusezak direnean, handik sortutako egintza errekurritu daiteke).
-Egintza politikoak
· Egintza politikoek  historikoki izan duten adiera gaur egun gainditurik dagoela esan daiteke. Gobernuak hartutako erabakiak dira, edo beste modu batera esanda, goi mailako administrazioak emandako egintzak dira. Gaur egun ez dira egintza politiko bezala ezagutzen, gobernu egintzak bezala ezagutzen dira.
· Gobernuak nazioarteko harremanetan edo Gorteekin duen harremanetan emandako egintzak dira, non epaileak ezingo du hor sartu.
· EKko 106 art. Administrazioarekiko Auzi Jurisdikzioari dagokio kontrolatzea erregelamendu-ahala eta Administrazioaren jardueraren legezkotasuna, hau da, administrazioaren egintza eta jarduera oro kontrolagarria da; art. 24ak berriz defentsa-gabezia debekatzen du.
· Indultoa da egintza politikoaren adibiderik garbiena.
LJCAk  2 art. “Gobernu-egintzak” bezala jasotzen ditu eta esaten du kontrolagarriak izango direla zenbait aspektutan: elementu arautuetan, eskubideen babespenean eta kalte-ordainaren inguruan.

IV. Administrazio-egintzaren elementuak
SUBJEKTIBOAK: 
· Administrazioa: ahalaren tituludun. Hau da, guk jasotzen badugu egintza bat, adibidez isun bat ordaintzeko, lehenik eta behin jakin behar dugu administrazioaren zein organok bidali digun eta ea organo horrek ahala duen hori egiteko. Horretarako, legea begiratu beharko dugu. Adibidez, udaletxe batean hainbat organo daude: Plenoa, alkatea eta batzordeak, eta bakoitzaren ahalak eta eskumenak legeak ezartzen ditu.
· Eskumena: organo bati esleitzen zaio. 53 LPAC: arauak ezarri behar du, eta bere ezean LPAC 12  art.
· Inbestidura: legezko izendatzea, posesioa hartzea eta jarduera egoeran egotea. Pertsona bat adibidez, bajan badago, ezingo luke sinadurarik egin edo egintzarik emititu, eta egintza horiek egiten badira deusezak izango dira.
· Abstentzio eta errefusatze kausak ez egotea. Adibidez, herriko alkatea nire ahaidea da, ezingo dit baja eman eta horren aurreak abstenitu egin beharko du. 
OBJEKTIBOAK
· Egintzaren edukia ordenamendu juridikoarekin bat etorri behar du (LPAC 53.2). Legean aurreikusita egon behar duela alegia.
· Egintzak irizpidezko elementuak baldin baditu, administrazioak askatasun gehiago izango du hura ematerakoan, baina beti ere zuzenbidearen printzipio orokorrak eta xedea errespetatu behar du. Izan ere, irizpidezko egintzek askoz ere diskrekzionalitate gehiago ematen dio administrazioari.
· Helburua ez bada errespetatzen: xede-desbideratzea.
· Egintzaren edukia zilegia, zehatza eta posiblea behar du izan; askatasuna gutxien murrizten duena aukeratu behar da: LPAC 92. Aukera desberdinak baditu administrazioak egintza bat ematerakoan, askatasuna gutxien murrizten duena aukeratu beharko du.
· Ebazpena baldin bada egintza, osoa eta kongruentea behar du (89 ).
· Osoa: espedientean sorturiko arazo guztiak erabaki behar ditu. 
· Kongruentea: eskatutakoari erantzun behar dio ( Coherente ).
FORMALAK
· Prozedura: EKko 105 artikuluak dio, administrazioak jardun dezakeela baina beti prozedura bat jarraituz. Adibidez isun bat jartzeko administrazioak nahi eta nahi ez utzi egin beharko dio besteari hitz egiten eta administrazioak entzun egin beharko dio, hauxe litzateke isuna jartzeko prozedura. Prozedurak benetako garrantzia du administrazioan.
· Adierazpen forma: idatziz emango dira, bere izaerak ez badu beste era bat exijitzen; baina beti jasota geratu behar du hirugarrenen eskubide edo interesetan eragiten badu (55). Adibidez poliziak esaten badu "desegin manifestazio hori" nonbaiten jasota egon beharko litzateke eta hori egintza bat litzateke. 
· Gero eta gehiago erabiltzen dira baliabide telematikoak jakinarazpenak egiteko, baina administrazioak ezin dit behartu baliabide horiek erabiltzera. Enpresei ez, enpresei behartu diezaioke baliabide telematikoak erabiltzera (LGT 100); hiritarrak zerbitzu publikoetara era elektronikoak erabiliz iristeko 11/2007 Legea .  
· Idatziz ematen direnen edukia: idazpurua (zergatik jartzen zaizun isun hori adibidez), hitzaurrea, motibazioa (artikulu jakin batekin lotu behar da, oinarri juridikoa, arrazoiak ematea "hau urratu duzulako"), edukia, errekurritu daitekeen (ebazpenezkoa bada beti errekurritu daiteke eta izapidezkoa bada batzuetan), noren aurrean eta zein epetan; lekua, data eta sinadura. Imaginatu ez duela sinadurarik, deuseza al da? Ba ez, ez da baliogabea. Akats formalek soilik eragina dute azken ebazpenari afektatzen badiote.
· Motibazioa: LPAC 54. 

V. Egintzak motibatzea (54)
· Egintza motibatzea, arau juridikoek ebazpen bat ematera eramaten duten arrazoiak azaltzea da. Administrazioak erabiltzea arau juridiko jakin bat non esaten den urrapena zein den. 
· Ezinbesteko baldintza da irizpidezkotan eta murriztaileetan LPAC 54 art. Espainian administrazioaren egintza guztiak ez dira motibagarriak, artikulu honetan jartzen dituen egintza motak soilik dira motibagarriak.
· Arrazoitzearen bitartez Administrazioak  kanporatzen edo azaltzen du zergatik aplikatu dituen arau jakin batzuk, eta horren arabera, zergatik eman duen egintza den erabakia.
· Egintzaren kausa kontrolatzeko neurri tekniko bat da. Nahikoa izan behar du nahiz eta laburra izan.
· LPAC 54: 1. Serán motivados, con sucinta referencia de hechos y fundamentos de derecho: a) los actos que limiten derechos subjetivos o intereses legítimos. B) los que resuelvan procedimientos de revisión de oficio de disposiciones o actos administrativos, recursos administrativos, reclamaciones previas a la vía judicial y procedimientos de arbitraje. C) los que se separen del criterio seguido en actuaciones precedentes o del dictamen de órganos consultivos. D) los acuerdos de suspensión de actos, cualquiera que sea el motivo de ésta, así como la adopción de medidas provisionales previstas en los art. 72 y 136 de esta Ley. E) los acuerdos de aplicación de la tramitación de urgencia o de ampliación de plazos. F) los que se dicten en el ejercicio de potestades discrecionales, así como los que deban serlo en virtud de disposición legal o reglamentaria expresa. 2. La motivación de los actos que pongan fin a los procedimientos selectivos y de concurrencia competitiva se realizará de conformidad con lo que dispongan las normas que regulen sus convocatorias, debiendo, en todo caso, quedar acreditados en el procedimiento los fundamentos de la resolución que se adopte,

VI. EGINTZEN BALIOZKOTASUN PRESUNTZIOA
· Presuntziozko baliozkotasuna eta berehala betebeharreko obligazioa  (56 eta 57).
· Administrazioaren erabakiak exekutiboak dira, hau da, berehala betebehar dira, baliozkotasunaren presuntzioa daramate.
· Baliozkotasunaren presuntzioa “iuris tantum” da, beraz errekurritze-karga egintza betebehar duenari dagokio. "Iuris tantum" presuntzioa da kontrakoa demostratu daiteken presuntzioa. Hau da, ez dela absolutua, demostratu daiteke horren kontrakoa. 
· Egintza deusezen aurrean, presuntzio hori  desagertu egiten da eta LPACeko 112 art arabera, egintzaren eraginkortasuna geldieran uztea baimentzen da. Adibidez funtzionario bat botatzen dute lanetik inongo motiborik gabe, errekurritu dezakezu baina sententzia egin arte 2 urte pasa daitezke. Beraz, kasu hauetan, egintzaren eraginkortasuna geldiarazi dadin eska daiteke. Horrela, ez diote lanetik botatzen sententzia eman arte.

VII. EGINTZEN ERAGINKORTASUNA: jakinarazpena eta argitalpena
Egintza bat eraginkorra izan daiteke nahiz eta baliozkoa izan edo alderantziz. Eraginkorra izatea da egintzak efektuak dituela.
· LPACko 57 art. arabera administrazio-egintzak berehalako eraginkortasuna dute, baina artikulu berak salbuespen batzuk aurreikusten ditu. 
· Salbuespenak: egintzaren eduki berak honela galdatzen duenean, jakinarazia edo argitaratua izan behar duenean, edo gaineko organo baten onarpena behar duenean.
Noiz izan behar du egintza bat jakinarazia?
Jakinarazpena 58-59 LPAC
· Ebazpenak, eskubide edo interesetan eragiten dutenean jakinaraziak izango dira (LPACko 58 art.). Izapidezko egintzak, oso kasu zehatzetan, kualifikatuak direnean. Beraz, egintzak norbaiti kaltetzen diotenean jakinaraziak izan beharko dira. 
· Interesdunaren Kontzeptua: LPACren 30 art. Prozedura batean interesduna edozein da baldin eta hor ematen denak eragiten badio.
· Jakinarazpenaren edukia: testu osoa, arrazoia, bide administratiboa agortzen duen, tartera daitezken errekurtsoak.
· Jakinarazpen moduak: jakinarazpena egin dela egiazta dezakeen edozein modu onartzen da: ikus lege 11/2007koaren 28 art.
· Salbuespenak: ezezagunak, jasotzailearen bizilekua ezagutzen ez denean. Kasu hauetan iragarki-taulan iragarriko da.
· Jakinarazpen lekua: interesdun berak esan behar du.
· Interesduna bere helbidean aurkitzen ez denean, prozedura bat jarraitu behar da. Ordezkaritza baliozkotzat jo behar da.
· Jakinarazpenak egintzaren testu osoa ez badu jasotzen akastuna izango da eta ez du efekturik izango. Beste akatsik izango balu arau hori salbuesten da( 58.3 LPA). 
ARGITALPENA (59 eta 60 LPAC)
· Egintzaren hartzailea plurala eta zehaztugabea denean onartzen da. 
· LPACren 59 art.aren arabera lehiaketa-prozeduratan, deialdiak ezarriko du nola argitaratuko diren egintzak. 
· Legeek edo interes publikoak honela galdatzen dutenean ere argitaratu egingo dira egintzak.
· Ikus Lege 11/2007: aldizkari ofizial eta argitalpen-taulen argitalpen elektronikoa ere onartzen da. (Baliabide telematikoen legea).
· Argitalpen-  edo jakinarazpen ezak egintza murriztaileen eraginkortasuna atzeratuko du baina ez aldeko egintzen eraginkortasuna. 
Administrazio-egintzen atzera eragin-ezaren 	printzipioa.  LPAC 57.3
· Atzera eragin-ezaren printzipioa. Administrazioaren egintzak ezin dute atzera eragin.
· salbuespen bezala onartzen du egintzak atzera eragitea: deuseztatu diren egintzen ordez egintza berriak ematen direnean edo administrazio-egintzek onurazko efektuak dituztenean, baina beti ere hirugarren pertsonen eskubideak urratzen ez badituzte
· Onurazko edo aldeko egintzaren kontzeptua nahiko nahasia da; askotan egon daiteke hirugarren pertsona bat aurkako egoera batean. 

VIII. ERAGINKORTASUNA GELDIERAN UZTEA EDO ETETEA
· Egintzen eraginkortasun denboraldi baterako edo behin-behineko eten daiteke. 
· Denboraldi baterako denean EGINTZA GELDIERAN UTZI dela esaten dugu; geldieran uztea kautelazko neurri bat.
· LPAC 111 art. onartzen du geldieran uztea: egintzaren betetzetik ezin konponduko diren edo nekez konpon daitezkeen kalteak sortzeko arriskua dagoenean. 
· 113 LPACk beste kautelazko neurriak hartzeko aukera ere aurreikusten du, interes publiko babesteko helburuarekin eta ebazpenaren eraginkortasuna bermatze arren.
· Isiltasun positiboa: 30 egun. Administrazioari eskaera bat egiten diozu, eta 30 egunetan ez badizu erantzuten baiezkotzat hartzen da, isiltasun positiboa.
· Geldieran uzteak  pertsona askoren egoeretan eragiten badu, neurria argitaratu egin behar da.
· Geldieran uztea: LBRL, 161.2 EK, LOFAGE 23.5 




















